
দক্ষিণা দিবাক নাহি ধন অৰ্থ

 পলাইবাক খুজিলন্ত॥১০॥

পাছে মনে গুণি  মাধৱে আপুনি

  বৰ ভাইক বুলিলন্ত।

কি আছে আনা  দিবাক দক্ষিণা

 শুনি তেঁহে কহিলন্ত॥১১॥







—অন্ত্যেষ্টি ক্ৰিয়া—






এহি মানে বিত  আছে বাপু মাত্ৰ

 আটয় ইটো কিসক।

ঘৰে ঘৰে গৈয়া  ঝগড়া ভাঙ্গিলা

 বুলি প্ৰিয় বচনক॥১২॥

যাক লাগৈ শিকা  তাঙ্ক দেন্ত আনা

 বিনয় অঞ্জলি ধৰি।

যাহাক অনেক  তাহাক পোনেক

 দেন্ত মৃদু ভাৱ কৰি॥১৩॥

সমস্ত ব্ৰাহ্মণ ভৈল তুষ্ট মন

 তান মহা মৃদু ভাৱে।

কৰিয়া আহ্লাদ  দিলা আশীৰ্ব্বাদ

 নাসিলা শুদ্ধিৰ ঠাৱে॥১৪॥

কৰিলন্ত শুদ্ধি  যি কিছু ব্ৰাহ্মণ

 আসিলা দক্ষিণা দিলা।

পাছে দুই ভাই  জ্ঞাতিক ভুঞ্জাই

 মৎস্য মাংস পৰশিলা॥১৫॥

